
DI GALE BOUEBO; ARMAYI

Bi payi dè Grevire,
Payi dè montanyè,
Dè tsalè, dè kothemè,
Dzin dèvouhyâ, dè prèyire.
A la fitha Dyu
Po la pronfèchyon.
Le donè l'an vithu
Le bouébo dè bredzon.
Ti hou piti j'armayi
Chon fyè dè lou kapèta,
Ou bredzon la bai—èthèla,
Dè la pâ gôtse, le loyi.
In binda ti dè rintse,
Bi drè, bouna mârtse
Dèvan le prithe, le tsantre;
Por là, l'è l'ana di ithre
Vuityidè hou j'infan,
Duche kotyè j'an
Cheron bouébo dè tsalè,
Churto pâ di moncholè.
To lé hô pri di vani
Po idyi a l'armayi,
Chu Iè intsetenâdzo
L'i fô di vayin bouébo.
Por li pè le d'amon
L'i y a dou travô,
Dè chi ke n'a pâ dè non
Kè li fare pâ dè mô.

Fô oure du l'arya
L'armayi ke brame,
Bouébo kâla
Bayè mè on brotsè.
Porta mè dou bou,
Intètse le chu le mure
Fô pâ ke chi mou,
Dèman matin le fudrè.

Va rapertchi le tchivrè
L'an pachâ l'inpartyère
Akuye le in n'amon,
Né pâ dè f^e di dzeron.

Bouébo tè fô vére,
L'è inke ou trintsâbyo
Pri dè la tsoudère
Dèvan le foyidzo.
Avui le m'être armayi,
Ke t'aprin a trintchi
Po ithre bon fretyi
Chti on dzoa armayi.
Cherè a ton toua
D'inkotchi la poya
Fyè dè tè balè j'armayè
Ke brènon lou chenayè.

Cherè a ton toua
Dè brama du l'aryà,
Bouébo kâla
Chi lathi ke chin bon la yà.

A tè dè tchirâ,
Dè dèpuchtâ,
Bouébo, yô i-tho
Bouébo tyè fâ-tho
Du déchu le vani, to Iè hô
Din ton bredzon dè tridzo,
Farè bon tè oure alyôbâ
E tsantâ, è yithâ,
Dyou i j'armayi, i bouébo,
Pè Iè j'intsan hyori
Chu Iè frithè di vani
Adiche vo, Dzoya chi vo.

Gremaud R.
di Intrè no, Friboa

